
1. Իրավական ակտի ընդունման անհրաժեշտությունը.
  Սույն նախագծի ընդունումը պայմանավորված է ՀՀ կառավարության 2023 թվականի նոյեմբերի 17-ի ««Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲԸ-ն լուծարելու և «Դեղերի և բժշկական տեխնոլոգիաների փորձագիտական կենտրոն» պետական ոչ առևտրային կազմակերպություն ստեղծելու մասին» թիվ 1979-Ա որոշմամբ ստեղծված  ՀՀ ԱՆ «Դեղերի և բժշկական տեխնոլոգիաների փորձագիտական կենտրոն» ՊՈԱԿ-ի պատշաճ և բնականոն գործունեության իրականացմամբ: 
2. Ընթացիկ իրավիճակը և խնդիրները. 
Նախագծով նախատեսվում է ՀՀ կառավարության պահուստային ֆոնդից հատկացնել միջոցներ «Դեղերի և բժշկական տեխնոլոգիաների փորձագիտական կենտրոն» ՊՈԱԿ-ի (այսուհետ` Կազմակերպություն)  պահպանման և բնականոն գործունեությունն ապահովելու համար: 
«Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲԸ-ի լուծարման արդյունքում` գործընկեր կազմակերպությունների հանդեպ ունեցած պայմանագրային պարտավորությունները պետք է իրականացվի նոր ստեղծված Կազմակերպության կողմից, որը հանդիսանում է տվյալ փորձաքննություններ իրականացնող լիցենզավորված միակ կազմակերպությունը:
Սույն նախագծով առաջարկվում է ՀՀ կառավարության պահուստային ֆոնդից ՀՀ ԱՆ Դեղերի և բժշկական տեխնոլոգիաների փորձագիտական կենտրոն» ՊՈԱԿ-ին (այսուհետ` ՊՈԱԿ) հատկացնել 959,3 մլն դրամ վերջինիս բնականոն գործունեության ապահովման նպատակով: ««Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲԸ-ի հաշվին առկա 959,3 մլն դրամը 2024 թվականի օգոստոսի 1-ի դրությամբ արդեն իսկ փոխանցվել է ՀՀ պետական բյուջե (Բյուջե փոխանցման անդորրագիրը կցվում է): Վերջնական լուծարման արդյունքում ««Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲԸ-ն ՀՀ պետական բյուջե պետք է վճարի ևս մոտ 108,0 մլն դրամ` որպես 2023 թվականի գործունեության արդյունքում ձևավորված շահութաբաժին, ինչպես նաև այլ ընթացիկ պարտավորությունները մարելուց հետո Կազմակերպության հաշիվներում առկա գումարները (մոտ 250,0 մլն դրամ)` որպես այլ եկամուտներ ևս պետք է փոխանցվեն ՀՀ պետական բյուջե: 
ՀՀ առողջապահության նախարարի 2024 թվականի հունիսի 21-ի թիվ 3414-Ա հրամանով (կցվում է) հաստատվել է Կազմակերպության 2024 թվականի եկամուտների և ծախսերի նախահաշիվը (ենթակա է փոփոխման սույն Նախագիծը ուժի մեջ դրվելուց հետո):
Կազմակերպության ծախսերի մասով ներկայացվում է հետևյալ պարզաբանումը.
Դեղի որակը, անվտանգությունը և արդյունավետությունը երաշխավորելու համար իրականացվող  դեղաշրջանառության կարգավորումը պատասխանատու, ծավալուն, բարդ, ժամանակատար և ծախսատար գործընթաց է, որը, բացի  տեխնիկական  հագեցվածությունից, առաջին հերթին պահանջում է այդ գործընթացում ներգրավված անձանց մասնագիտական բարձր որակավորում,  շարունակական վերապատրաստում և համապատասխան վարձատրություն: Հարկ է նշել նաև, որ նման մասնագետները մեծ պահանջարկ ունեն դեղագործական շուկայում՝ անհամեմատ բարձր  աշխատավարձերով, և կադրերի հոսունության կրճատումը և աշխատողների մոտիվացիայի խթանումը մշտապես օրակարգային հարց է եղել դեղաշրջանառության կարգավորման ոլորտում փորձաքննություններն ու մասնագիտական դիտարկումներն ապահովող կազմակերպության համար, որը երկար տարիներ գործել է որպես ինքնաֆինանսավորվող 100% պետական բաժնեմասով փակ բաժնետիրական ընկերություն: Վերջին անգամ կազմակերպության աշխատակիցների աշխատավարձը բարձրացվել է 2018 թվականի հունվարին՝ տարեկան եկամուտների և ծախսերի նախահաշվով հաստատված աշխատավարձի ֆոնդի սահմաններում, հաշվի առնելով այն համգամանքը, որ 2017 թվականին ուժի մեջ մտած «Դեղերի մասին» ՀՀ օրենքով սահամանված նոր կարգավորումների շրջանակներում էականորեն բարձարցել էր փորձագետների ծանրաբեռնվածությունը, իսկ աշխատավարձը մասնավոր հատվածի համեմատությամբ ոչ մրցակցային էր: Հետևաբար, Կենտրոնի տնօրինությունը պարբերաբար խրախուսել է աշխատակիցներին` կիրառելով Աշխատանքային օրենսգրքի 219-րդ հոդվածով սահմանված խրախուսանքի տեսակները: 
2020թ. «Բնակչության բժշկական օգնության և սպասարկման մասին» ՀՀ օրենքում կատարված փոփոխությունների համաձայն Կազմակերպությունն իրականացնում է նաև բժշկական արտադրատեսակների շրջանառության կարգավորման ոլորտում փորձաքննություններ և մասնագիտական դիտարկումներ:
2024 թ. ընդունված «Դեղերի մասին»  և «Գովազդի մասին»  ՀՀ օրենքներում կատարված փոփոխությունների և լրացումների համաձայն, ընդլայնվել են դեղերի և բժշկական արտադրատեսակների կարգավորման ոլորտներում իրականացվող փորձաքննություններն ու մասնագիտական դիտարկումները,համապատասխանաբար՝ դրանցում ներգրավված մասնագետների ծանրաբեռնվածությունը: Ընդ որում, ազգային ընթացակարգերին զուգահեռ իրականացվում են նաև փորձաքննություններ և մասնագիտական դիտարկումներ Եվրասիական տնտեսական միության շրջանակներում, ինչը պահանջում է հավելյալ աշխատանք՝ կապված ռուսերեն լեզվով հաշվետվությունների կազմման, տվյալները ԵԱՏՄ շտեմարաններ փոխանցելու հետ: 
  2023թ. «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲԸ-ի աշխատավարձի ֆոնդը կազմել է 554,5 միլիոն դրամ՝ ներառյալ 12 ամսվա աշխատավարձ և 4 եռամսյակային պարգևավատրումներ: Այսպիսով, հաշվի առնելով վերոգրյալը, Կազմակերպության համար աշխատավարձի ամսական ֆոնդը ըստ 9 ամսվա նախահաշվի սահմանվել է 496,0 մլն դրամ: Հաշվարկների համար հաշվի առնվել այն հանգամանքը, որ աշխատակիցները ընդհանուր հաշվով չտուժեն և որպեսզի պահպանվի նախորդ տարվա ստացված միջին տարեկան աշխատավարձը (որի մեջ ներառվել են պարգևատրումները)`  հնարավորինս մասնավոր սեկտորի հետ մրցունակ լինելու համար: Տարիների փորձը ցույց տվել, որ ցածր աշխատավարձով անհնար է ունենալ որակավորված մասնագետներ:
Ընդհանուր առմամբ կապիտալ բնույթի ծախսերի պետք է իրականացվեին «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲԸ-ի ձեռնարկատիրական գործունեության արդյունքում առաջացած եկամուտների հաշվին, սակայն լուծարային գործընթացով պայմանավորված աշխատանքներ չեն իրականացվել, հետագայում այդ ծախսերը Կազմակերպության կողմից իրականացնելու պայմանով, այս պահին նախատեսված է 626,5 մլն դրամի կապիտալ բնույթի ծախսերի իրականացում, մասնավորապես` Կազմակերպության վարչական շենքի, ներքին տարածքների բարեկարգման, տանիքի և սալվածքի վերանորոգման աշխատանքներ:
3. Առաջարկվող կարգավորումների բնույթը.
Կառավարության որոշմամբ առաջարկվող նախագծի նպատակը Դեղերի և բժշկական տեխնոլոգիաների փորձաքննությունների ծառայությունների բնականոն գործընթացի ապահովման համար նոր միջոցառման սահմանումն է և Կազմակերպության բնականոն գործունեության ապահովումը:
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Առողջապահության նախարարության աշխատակիցների կողմից: 
5. Իրավական ակտի ընդունման դեպքում ակնկալվող արդյունքը.
Դեղերի և բժշկական տեխնոլոգիաների փորձաքննությունների ծառայությունների բնականոն գործընթացի ապահովում, Կազմակերպության բնականոն գործունեության ապահոման համար անհրաժեշտ ֆինանսական միջոցների հատկացում:
6. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման արդյունքում 2024 թվականի պետական բյուջեի ծախսը կավելանա 959,3 մլն դրամի չափով:
7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2024 թվականի պետական բյուջեի մասին» օրենքը և Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշումը:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ Կառավարության 2021-2026թթ. Ծրագրի «4.5 Առողջապահություն» կետից: Անհրաժեշտ գումարը ուղղվելու է դեղերի և բժշկական տեխնոլոգիաների փորձաքննությունների պատշաճ իրականացման ապահովմանը:
